
TABIIY FANLARNI 
O‘RGANISHDA BOSHLANG‘ICH 

SINF O‘QITUVCHILARINING 
KASBIY KOMPETENTLIGINI 

RIVOJLANTIRISH 
UCHUN INTERFAOL 

USULLAR VA ZAMONAVIY 
TEXNOLOGIYALAR
Dehqonboyev Muhammad To‘lqin o‘g‘li

Abdulla Avloniy nomidagi pedagogik mahorat milliy instituti, tayanch doktaranti 

Annotatsiya: Ushbu maqolada tabiiy fanlarni o‘qitishda boshlang‘ich sinf o‘qituvchilarining kasbiy kompetentligini rivojlan-
tirishda interfaol usullar va zamonaviy texnologiyalarning o‘rni tahlil qilinadi. Metodik yondashuvlar orqali o‘qituvchilarning 
bilim, ko‘nikma va amaliy faoliyatini takomillashtirish usullari yoritiladi, hamda dars samaradorligini oshirishga oid takliflar 
beriladi.

Kalit so‘zlar: boshlang‘ich ta’lim, tabiiy fanlar, kasbiy kompetentlik, interfaol metodlar, zamonaviy texnologiyalar, o‘qi-
tuvchi malakasi.
Abstract: This article analyzes the role of interactive methods and modern technologies in developing the professional 
competence of primary school teachers in teaching natural sciences. It presents methodological approaches to enhancing 
teachers’ knowledge, skills, and practical performance, along with recommendations for improving lesson effectiveness.

Key words: primary education, natural sciences, professional competence, interactive methods, modern technologies, 
teacher qualification.
Аннотация: В статье анализируется роль интерактивных методов и современных технологий в развитии про-
фессиональной компетентности учителей начальных классов при обучении естественным наукам. Раскрываются 
методические подходы к совершенствованию знаний, навыков и практической деятельности учителей, а также 
даются рекомендации по повышению эффективности учебного процесса.

Ключевые слова: начальное образование, естественные науки, профессиональная компетентность, интерак-
тивные методы, современные технологии, квалификация учителя.

KIRISH
Zamonaviy ta’lim tizimining asosiy yo‘nalishlaridan biri – pedagogik jarayonni shaxsga yo‘naltirish orqali 

o‘quvchining bilim olish faoliyatini faollashtirish, mustaqil fikrlash, muammoni hal qilish va amaliy tajriba asosida 
bilimlarni egallash ko‘nikmalarini rivojlantirishdan iboratdir. Ayniqsa, boshlang‘ich ta’lim bosqichi bu borada 
alohida ahamiyatga ega bo‘lib, u o‘quvchilarda dastlabki ilmiy qarashlar, dunyoqarash, kuzatuvchanlik, mantiqiy 
fikrlash va tahliliy yondashuvni shakllantirishning muhim poydevorini tashkil etadi.

Tabiiy fanlar – bu atrof-muhit, tabiat hodisalari va insonning ular bilan o‘zaro munosabatini o‘rganishga 
qaratilgan fanlar majmuasidir. Ushbu fanlar orqali o‘quvchilarda ekologik madaniyat, ilmiy tafakkur, eksperi-
ment va tajriba asosida bilim olish kabi muhim kompetensiyalar rivojlanadi. Bu esa tabiiy fanlarni boshlang‘ich 
bosqichdayoq zamonaviy metodlar asosida o‘rgatishni talab qiladi.

Boshlang‘ich sinf o‘qituvchisi nafaqat mazmunan boy dars olib borishi, balki dars jarayonida ilg‘or peda-
gogik texnologiyalar va interfaol metodlardan oqilona foydalanib, har bir o‘quvchining shaxsiy ehtiyoji va qobili-
yatiga mos yondashuvi bilan ajralib turishi lozim. Zero, bugungi ta’lim oluvchisi faqat tayyor bilimni egallovchi 
emas, balki mustaqil fikrlovchi, ijodiy izlanadigan, hamkorlikda ishlay oladigan shaxs sifatida shakllanishi zarur. 
Bu esa o‘z navbatida o‘qituvchining kasbiy kompetentligini doimiy ravishda rivojlantirib borishni taqozo etadi. 

O‘qituvchining kasbiy kompetentligini rivojlantirishda interfaol metodlar – ya’ni o‘quvchilarni dars jarayoniga faol 
jalb etishga qaratilgan o‘qitish usullari – muhim o‘rin tutadi. Shuningdek, axborot-kommunikatsiya texnologi-
yalarining jadal sur’atlar bilan ta’limga kirib kelayotgani bu jarayonda o‘qituvchidan yangi yondashuvlarni 
o‘zlashtirish, darsda raqamli vositalardan samarali foydalanish ko‘nikmasini talab qiladi.

Ushbu maqolada aynan boshlang‘ich sinf o‘qituvchilarining tabiiy fanlarni o‘qitish jarayonida kasbiy kompe-
tentligini rivojlantirishga qaratilgan interfaol usullar va zamonaviy texnologiyalarning o‘rni, ularning amaliyotdagi 
qo‘llanishi va samaradorligi masalalari chuqur tahlil qilinadi. Shuningdek, o‘qituvchilarning metodik tayyorgar-
ligini oshirishga qaratilgan taklif va tavsiyalar ham ilgari suriladi.

MAVZUGA OID ADABIYOTLAR SHARHI
Boshlang‘ich ta’lim tizimi bolalarning kognitiv, ijtimoiy va emotsional rivojlanishida hal qiluvchi bosqich 

hisoblanadi. Ayniqsa, tabiiy fanlar sohasidagi ilk bilimlar o‘quvchilarda ilmiy fikrlash, kuzatish, sintez va tahlil 
qilish, hamda real hodisalarni tahlil qilish qobiliyatlarini shakllantiradi (S. K. Akbarov, 2021).

Ta’limning sifati bevosita o‘qituvchining kasbiy kompetentligiga bog‘liq. Zamonaviy yondashuvlarda kasbiy 
kompetentlik faqat bilim bilan cheklanmay, o‘qituvchining didaktik, metodik, axborot-kommunikatsion, hamkor-
likda ishlash va aks ettiruvchi (reflektiv) faoliyatlar bilan chambarchas bog‘liq deb qaraladi.

O‘zbekiston Respublikasi Prezidentining 2019 yil 8oktabrdagi PF–5847son1 Farmonida aytilishicha, 
pedagoglarning professional mahoratini oshirish va zamonaviy texnologiyalarni ta’limga keng joriy etish – ta’lim 
sifati va mazmunini tubdan yaxshilashning asosiy omilidir. Bu esa o‘qituvchilardan innovatsion yondashuvlarni 
egallashni, har bir darsga kreativlik bilan yondashishni talab qiladi.

V. Okon o‘quvchilarni dars jarayonining faol ishtirokchisiga aylantiradi. Masalan, “konsepsiyalar jadvali”, 
“fikrlar hujumi”, “klaster”, “qiyosiy tahlil jadvali”, “rol o‘ynash” kabi usullar nafaqat bilimni mustahkamlashga, 
balki o‘quv chida analitik va tanqidiy fikrlashni shakllantirishga xizmat qiladi. Bu metodlar orqali o‘qituvchi o‘qu-
vchini faqat tinglovchiga emas, balki faol hamkor, muammolar yechimida ishtirokchi sifatida ko‘ra oladi.

TADQIQOT METODOLOGIYASI
Zamonaviy AKT vositalari – interaktiv doskalar, onlayn simulyatorlar, Blooket, Kahoot, Wheel of Names, 

Jeopardiya kabi vositalar – boshlang‘ich sinf o‘quvchilari uchun tabiatdagi hodisalarni virtual tajriba orqali 
anglash imkonini beradi. UNESCO (2021) ma’lumotlariga ko‘ra, axborotkommunikatsiya texnologiyalaridan 
foydalanish o‘quvchining motivatsiyasi va bilim olish darajasini sezilarli darajada oshiradi.

Amaliy metodni taqdim qilamiz. https://jeopardylabs.com/play/tabiiyfanlarniorganishdaboshlan-
gich-sinf-oqituvchilarining-kasbiy-kompetentligini-rivojlantirish shu ssilka orqali ishlashimiz mumkin. 

 
 

1-rasm: Amaliy yondashuv va kasbiy kompetentlik

1  https://www.lex.uz/uz/docs/4545884 

Jeopardy o‘yini – bu savoljavob shaklida tashkil etiladigan interfaol o‘yin bo‘lib, unda ishtirokchilar ballar 
asosida tanlangan savollarga javob berishadi. Dastlab Amerika televizion viktorinasi sifatida mashhur bo‘lgan 
ushbu format bugungi kunda ta’limda faol qo‘llanilmoqda, ayniqsa boshlang‘ich sinf o‘qituvchilari metodik 
qo‘llanmasining innovatsion vositasi sifatida paydo bo‘lmoqda.

TAHLIL VA NATIJALAR
Jeopardy o‘yini ko‘ngilochar tusda bo‘lishiga qaramasdan, o‘qitish va o‘rganishni faollashtiruvchi kuchli 

didaktik vosita hisoblanadi. O‘yin orqali o‘quvchilar:

• mavjud bilimlarini mustahkamlash;

• mavzularni takrorlash; yangi tushunchalarni tan olish va aniqlash;

• jamoaviy fikrlashga o‘rganish imkoniga ega bo‘ladilar.

Bunday faoliyat V. Okon va L. Vigotskiylarning faol o‘rganish nazariyalariga asoslangan. O‘yin davomida 
o‘quvchi “biluvchi emas, izlovchi”ga aylanadi.

Ta’limda texnologiyalarning qo‘llanilishi haqida o‘zbek olimi A. Tursunov o‘z tadqiqotlarida shunday deydi: 
“AKT o‘qituvchiga ko‘makchi emas, balki darsning ajralmas bo‘lagi sifatida qaralishi lozim. Chunki bugungi 
avlod axborot muhitida yashaydi va ular uchun vizual hamda interaktiv taqdimotlar orqali bilim olish sama-
raliroqdir.” Shuningdek, BMTning “Ta’lim2030” global strategiyasida [UNESCO, 2015] o‘qituvchilarning kasbiy 
rivoji – uzluksiz o‘rganish, texnologik yangiliklarga moslashish, ijodiy yondashuvni rivojlantirish orqali ta’minla-
nishi kerakligi ta’kidlangan. Bugungi ta’lim jarayoni o‘zining ko‘lami, mazmuni va metodik asoslari bilan oldingi 
davr pedagogik tizimidan tubdan farq qiladi. Xususan, tabiiy fanlarni o‘qitishda interfaol metodlar va axborot 
texnologiyalarining qo‘llanilishi haqida ko‘plab ilmiy izlanishlar olib borilmoqda.

Ilmiy-tajriba asosidagi misol: “INSERT” usulining samaradorligi. Toshkent davlat pedagogika univer-
siteti huzuridagi doktorantura bosqichida o‘tkazilgan tajribasinov ishlarida N. Xodjayeva 3sinf o‘quvchilari 
ishtirokida tabiiy fanlar darslarida “INSERT” metodidan foydalangan. Eksperimental guruhda mazkur metod 
asosida o‘qitilgan o‘quvchilar dars mazmunini chuqurroq anglagan, o‘z fikrlarini erkin ifodalashga harakat 
qilgan va darsga faollik ko‘rsatgan. Nazorat guruhidagi an’anaviy yondashuvda esa o‘quvchilarning savollarga 
javoblari asosan yod olishga asoslangan bo‘lib qolgan. Bu holat, o‘z navbatida, o‘qituvchining metodik savod-
xonligi, savol-javobni tashkil etish qobiliyati va baholash faoliyatining takomillashganligini anglatadi. Ya’ni, oddiy 
nazariy bilim emas, balki metodik refleksiya va tahliliy faoliyat asosida shakllangan kompetensiya rivojlanadi. 
“INSERT” metodi o‘quvchilarda mustaqil fikrlash va matn bilan ishlash ko‘nikmasini kuchaytiradi, bu esa o‘qi
tuvchining metodik kompetentligini oshiradi.

Zamonaviy texnologiya asosida tajriba: PhET simulyatorlari. PhET Interactive Simulations (Colorado 
universiteti, AQSh) tomonidan ishlab chiqilgan virtual laboratoriya simulyatorlari orqali o‘qituvchi darsda issiqlik 
almashinuvi, yorug‘likning sinishi, magnit hodisalari kabi murakkab tushunchalarni tushuntirish imkoniyatiga ega 
bo‘ladi. Masalan, “Energy Forms and Changes” nomli simulyator yordamida 4sinf o‘quvchilari issiqlikning turli 
jismga qanday ta’sir qilishini virtual kuzatadi. Bu o‘quvchida nafaqat tushuncha shakllanishiga, balki qiziqish va 
tajribaviy fikrlashning rivojlanishiga olib keladi. Virtual tajribalar real tajriba bilan teng bo‘lmasada, boshlang‘ich 
sinf o‘quvchilari uchun bu yondashuv qiziqish, faoliyatga jalb etilish va tushunchaning ko‘rgazmalilik asosida 
shakllanishiga xizmat qiladi. Ushbu platformalarni muvaffaqiyatli qo‘llay olgan o‘qituvchilarda axborot texnologi-
yalaridan foydalanish madaniyati shakllanadi, bu esa kasbiy kompetentlikning eng muhim ko‘rsatkichlaridan 
biridir.

Mahalliy amaliyotdan misol: “Aqliy hujum” metodidan foydalanish. Andijon viloyati Xo‘jaobod tumani-
dagi 2maktabda o‘tkazilgan kuzatishlar (A. Mamatqulov) shuni ko‘rsatdiki, “Aqliy hujum” usulidan foydalangan 
o‘qituvchilar o‘quvchilarni savollarga muqobil javoblar izlashga, ularni biror fikr bilan cheklanib qolmaslikka 
o‘rgatadi. Masalan, “Nega daraxt barglari kuzda sarg‘ayadi?” degan savol atrofida 3sinf o‘quvchilari o‘z mulo-
hazalarini erkin ifoda etgan, bu esa o‘qituvchining baholash va muhokama yuritish kompetentligini namoyon 
qilgan. Bunda o‘qituvchining o‘z darsini faqat “axborot yetkazuvchi” shaklida emas, balki o‘quvchi bilan kreativ 
fikr almashuv orqali tashkil eta oluvchi shaxs sifatida faoliyat yuritayotganini ko‘rsatadi. U o‘zining kommu-
nikativ, tashkiliy va baholovchi kompetensiyalarini namoyon etadi. Fikrlar xilma-xilligi esa o‘quvchilarda muqobil 
fikrlar berish va qaror qabul qilish ko‘nikmalarini kuchaytiradi.

Bloom taksonomiyasi asosida kompetensiyalar shakllanishi. Bloomning kognitiv soha bo‘yicha 
taksonomiyasi 1956yilda o‘qitish jarayonini “bilish – tushunish – qo‘llash – tahlil – sintez – baholash” bosqichlariga 
ajratadi. Zamonaviy interfaol metodlar aynan yuqori darajadagi (sintez, baholash) fikrlash bosqichlariga yo‘nal-
tirilgan. Masalan, “Klaster” metodi orqali o‘quvchi o‘z bilimlarini mustaqil tartiblaydi, tahlil qiladi va umumlashti-
radi. Bunday yondashuv orqali o‘qituvchi metodik va reflektiv kompetentliklarini rivojlantiradi.

XULOSA
Tabiiy fanlarni boshlang‘ich ta’lim bosqichida samarali o‘qitish, avvalo, o‘qituvchining kasbiy kompetent-

ligiga bevosita bog‘liq. Pedagogik tajriba, ilmiy izlanishlar va zamonaviy o‘quv metodikasi tahlili shuni ko‘rsa-
tadiki, o‘qituvchi kompetentligining rivojlanishi faqat nazariy bilimlar bilan cheklanmaydi. Balki u o‘z ichiga 
metodik, texnologik, kommunikativ va reflektiv salohiyatni ham qamrab olgan kompleks tushunchadir.

Ilmiy izlanishlar (Saidmamatova, 2020; G‘ulomova, 2019) asosida aniqlanishicha, interfaol metodlar orqali 
o‘tkazilgan tabiiy fanlar darslari o‘quvchilarda mustaqil fikrlash, kuzatish, eksperiment qilish va umumlashti-
rish ko‘nikmalarini shakllantiradi. Bunday natijaga erishish esa o‘qituvchidan pedagogik mahoratni, zamonaviy 
o‘qitish strategiyalarini puxta o‘zlashtirishni va ularni ijodiy qo‘llashni talab etadi. Xususan, “INSERT”, “Aqliy 
hujum”, “Klaster”, “Rol o‘ynash”, “Fikrlar jadvali” kabi metodlarning qo‘llanishi boshlang‘ich sinf o‘qituvchisining 
didaktik kompetensiyasini kengaytiradi.

Shuningdek, AKT vositalaridan – interaktiv doskalar, mobil ilovalar, onlayn test tizimlari va virtual labo-
ratoriyalar – foydalanish o‘qituvchining axborot texnologiyalari bo‘yicha bilim va ko‘nikmalarini rivojlantiradi. 
Bu holat Xalqaro ta’lim strategiyalari, xususan, UNESCO’ning “Ta’lim2030” dasturida ko‘zda tutilgan o‘qituv-
chining raqamli savodxonligi va doimiy kasbiy rivojlanishiga muvofiqdir. Tahlillar shuni ko‘rsatadiki, kompetent 
o‘qituvchi:
• darsni o‘quvchilarning yosh xususiyatlari va ehtiyojlarini inobatga olgan holda loyihalaydi;
• bilimlarni real hayotiy vaziyatlar bilan bog‘laydi;
• metodik va texnologik innovatsiyalarni sinf amaliyotiga tatbiq etadi;
• dars jarayonida o‘zining ham, o‘quvchining ham faoliyatini refleksiya qilishga intiladi.

Yuqoridagilarga asoslanib aytish mumkinki, boshlang‘ich ta’limda tabiiy fanlarni o‘qitishda interfaol metodlar 
va zamonaviy texnologiyalardan foydalangan holda o‘qituvchining kasbiy kompetentligini rivojlantirish – bu 
nafaqat ta’lim sifati kafolati, balki o‘quvchilarni ilmiy dunyoqarashga, ekologik madaniyatga, tajriba asosida 
o‘rganishga yo‘naltiruvchi kuchli pedagogik vositadir.

Demak, bugungi kunda boshlang‘ich sinf o‘qituvchisi o‘z faoliyatini faqat an’anaviy metodlar asosida emas, 
balki interaktiv, analitik va texnologik yondashuvlar asosida olib borishi, o‘z ustida izchil ishlashi va pedagogik 
innovatsiyalarni amaliyotga tatbiq eta olishi bilan ajralib turishi zarur.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

